
ᑭᐅᕋᓐ ᑲᔅᑕᓘ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1360 

ᐃᖃᓗᒃᑑᑦᑎᐊᖅ, ᓄᓇᕗᑦ 
X0B 0C0 

 
ᐱᔾᔪᑖ: 2022−ᒥ ᑕᕆᐅᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ ᐅᒥᐊᕐᔪᐊᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᖅ, ᐱᖃᓯᐅᑎᓪᓗᒋᑦ 

ᑑᒑᓕᖕᓄᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

ᐊᓲᔪᑎᑦ ᒥᔅ ᑲᔅᑕᓘ, 

ᐊᑦᑕᑕᖅᑎᓯᒪᔪᖅ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖏᑕ (“ᐹᕙᓐᓛᓐ”) 2022−ᒥ ᑕᕆᐅᒃᑯᑦ 
ᐊᐅᓪᓚᖅᑎᑦᑎᓃᑦ ᐊᒻᒪᓗ ᐅᒥᐊᕐᔪᐊᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᖅ (“ᐅᓂᒃᑳᖅ”), ᐱᑕᖃᕆᐊᖃᖅᑎᑕᐅᔪᑦ ᒪᓕᒡᓗᒍ 
ᐅᔭᕋᖕᓂᐊᕈᓐᓇᐅᑎ 005 ᑖᔅᓱᒧᖓ ᓄᓘᔮᖕᓄᑦ ᐱᓕᕆᐊᒧᑦ (‘ᐱᓕᕆᐊᖅ’). ᖄᒃᑲᓐᓂᐊᒍᑦ ᑖᒃᑯᓄᖓ ᑐᓴᒐᒃᓴᓄᑦ 
ᓇᓗᓇᐃᖅᑕᐅᓯᒪᔪᑦ ᐃᓚᓕᔭᕆᐊᖃᖅᑐᓄᑦ ᐊᕕᒃᑐᖅᓯᒪᔪᓂᑦ 3.1−ᒦᑦᑐᖅ ᐅᔭᕋᖕᓂᐊᕈᓐᓇᐅᑎ 005-ᒥ, ᑕᒪᑐᒪᓂ 
ᐊᕐᕌᒎᔪᒥ ᑐᓂᔭᐅᔪᓂᑦ ᐃᓚᓕᐅᑎᒪᔪᑦ 2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ (2022 
NAMRP).  

ᑖᓐᓇ 2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ ᓇᓗᓇᐃᔭᐃᓯᒪᕗᖅ ᒪᕐᕉᒋᓕᖅᑕᖓᓂ ᐊᕐᕌᒍᒥ 
ᖃᐅᔨᓴᕐᒥᒃ ᐅᓂᒃᑲᐅᓯᐅᓯᒪᔪᑦ ᕿᓚᓗᒐᖃᑦᑎᐊᖏᓐᓂᕋᐃᔪᑦ ᑕᓯᐅᔭᕐᒥ, ᓇᓗᓇᐃᖅᑕᐅᓚᐅᖅᑐᖅ ᐹᕙᓐᓛᓐᑯᑦ 2020−ᒥ 
2021−ᒥᓪᓗ ᖃᖓᑕᓲᒃᑯᑦ ᖃᐅᔨᓴᖅᑎᓪᓗᒋᑦ. ᐃᓗᓕᖏᑦ ᑖᒃᑯᐊ 2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ ᐊᒃᑐᖅᑕᐅᓯᒪᔪᑦ ᑖᒃᑯᓇᙵᑦ ᑲᑎᑉᐸᓪᓕᐊᔪᓂᒃ ᐃᓚᐅᑎᑦᑎᖃᑦᑕᕐᓂᕐᒧᑦ ᐊᒻᒪᓗ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᓂᐅᔪᓂᒃ ᐊᐃᕆᓕ 2021−ᒥᓂ, ᐊᒻᒪᓗᑦᑕᐅᖅ ᐹᕙᓐᓛᓐᑯᑦ ᐊᖏᖅᓯᒪᔭᖏᑦ 
ᐊᑐᓕᖅᑎᑦᑎᓂᕐᒧᑦ ᐅᔾᔨᖅᓱᕆᐊᖃᕐᓂᕐᒧᑦ ᐊᒃᑐᐃᓗᐊᖅᑕᐃᓕᒪᔾᔪᑎᓂᒃ ᐱᓚᒋᔭᐅᓪᓚᕆᒃᑐᖅ ᑐᓴᕐᕕᒋᓚᐅᖅᑎᓪᓗᓂᒋᑦ 
ᐃᓄᐃᑦ, ᐱᓪᓗᐊᖅᑐᒥᒃ ᑕᐃᒃᑯᐊ ᑭᒡᒐᖅᑐᐃᓯᒪᔪᑦ ᒥᑦᑎᒪᑕᓕᖕᒥᐅᓂᒃ. 

ᐅᓂᒃᑳᓕᐊᑦ ᐋᖅᑭᒃᓯᒪᓂᖏᑦ 

ᐱᓕᕆᖃᑎᒌᓕᒫᑦ ᐃᑲᔪᖅᑕᐅᖁᓪᓗᒋᑦ, ᐅᑯᐊ ᐊᕕᒃᑐᖅᓯᒪᔪᑦ ᐃᓗᓕᖏᓐᓄᑦ ᑕᒪᑐᒪᓂ ᐊᕐᕌᒍᒥ ᐅᓂᒃᑳᓕᐊᑉ 
ᑐᓂᔭᐅᓂᖓᓄᑦ, ᒪᒃᐱᖅᑐᒐᖏᑦ ᓈᓴᐅᑎᖃᖅᖢᑎᒃ ᐃᓚᓕᐅᑎᔭᐅᔪᑦ ᐊᑐᐃᓐᓇᐅᑎᑕᐅᓂᖏᑦ ᐊᒃᑐᐊᔪᓗᒃᑖᑦ 
ᑎᑎᕋᖅᑕᐅᓯᒪᔪᑦ: 

 

• ᑕᕆᐅᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ ᐅᒥᐊᕐᔪᐊᑦ ᐊᐅᓚᑕᐅᓂᖏᑕ ᐅᓂᒃᑳᖅ (ᒪᒃᐱᖅᑐᒐᖅ 1) 
o ᐅᐃᒍᖓ 1 − ᐅᒥᐊᕐᔪᐊᑦ ᑕᕆᐅᒥᓗ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᐸᕐᓇᑏᑦ, 2022 (ᒪᒃᐱᖅᑐᒐᖅ 39) 

 ᐅᐃᒍᖓ ᐃ − ᓄᓇᕐᔪᐊᒥ ᒐᕙᒪᑐᖃᒃᑯᓪᓗ ᐅᒥᐊᕐᔪᐊᓗᑦ ᒪᓕᒐᑦ ᐱᖁᔭᓪᓗ (ᒪᒃᐱᖅᑐᒐᖅ 85) 



 ᓄᓘᔮᖕᓂ ᐱᓕᕆᐊᖅ 

 ᐅᐃᒍᖓ ᐱ − ᐹᕙᓐᓛᓐᑯᑦ ᓵᑕᖅᑕᐅᓚᐅᖅᑳᖅᑎᓐᓇᒋᑦ ᐊᖏᔫᑎᓂᒃ ᐅᓯᔪᓐᓇᖅᑐᑦ 
ᐅᒥᐊᕐᔪᐊᑦ ᓯᑯᖃᖅᑐᒃᑰᕈᓐᓇᕐᒪᖔᑕ ᖃᐅᔨᓴᖅᑕᐅᓂᖏᑦ (ᒪᒃᐱᖅᑐᒐᖅ 89) 

 ᐅᐃᒍᖓ ᑎ − ᐹᕙᓐᓛᓐᑯᑦ ᓵᑕᖅᑕᐅᓚᐅᖅᑳᖅᑎᓐᓇᒋᑦ ᖃᐅᔨᓴᖅᑕᐅᔭᕆᐊᓖᑦ ᐊᒻᒪᓗ 
ᑭᒡᓕᖃᖅᑐᑦ ᖃᐅᔨᓴᖅᑕᐅᓃᑦ (ᒪᒃᐱᖅᑐᒐᖅ 93) 

 ᐅᐃᒍᐊ ᑭ - ᑑᒑᓖᖕᓄᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑲᒪᓂᕐᒧᑦ ᐸᕐᓇᐅᑏᑦ, 2022−ᒧᑦ 
(ᒪᒃᐱᖅᑐᒐᖅ 106) 

• ᐊᑦᑕᑕᖅᑎᓯᒪᔪᖅ 1 − ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᙶᖅᑐᖅ ᑎᑎᖅᑲᖅ 
(ᒪᒃᐱᖅᑐᒐᖅ 131) 

• ᐊᑦᑕᑕᖅᑎᓯᒪᔪᖅ 2 - ᐅᒥᐊᕐᔪᐊᑦ ᑯᑎᙵᓗᑎᒃ ᐃᖏᕐᕋᖃᑦᑕᕐᓂᖏᓐᓄᑦ 
ᐱᔭᕆᐊᑐᔪᒃᑯᑦ ᑎᑎᖅᑲᑦ (ᒪᒃᐱᖅᑐᒐᖅ 266) 

• ᐊᑦᑕᑕᖅᑎᓯᒪᔪᖅ  ᑎ - ᐊᐅᓚᑦᑎᓂᕐᒧᑦ ᒪᓕᒐᒃᓴᖅ ᑖᒃᑯᓄᖓ ᓴᕕᒃᓴᓂᒃ ᐅᓯᔪᓄᑦ 
ᑲᑎᙵᓗᑎᒃ ᐃᖏᕐᕋᖃᑦᑕᓂᕐᒧᑦ (ᒪᒃᐱᖅᑐᒐᖅ 274) 

o ᐅᐃᒍᖓ  2 – 2022−ᒥ ᐊᐅᓪᓚᖅᑎᑦᑎᓂᕐᓄᑦ ᐊᒻᒪᓗ ᑕᕆᐅᕐᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᓇᐃᓈᖅᓯᒪᔪᑦ (ᒪᒃᐱᖅᑐᒐᖅ 295) 

 

ᐱᓚᐅᑎᑦᑎᖃᑦᑕᕐᓂᖅ ᐃᓄᖕᓂᒃ, ᐊᐅᓚᑦᑎᔨᓂᒃ ᐊᓯᖏᓐᓂᓪᓗ ᐱᓕᕆᖃᑕᐅᔪᒪᔪᓂᒃ 

ᓇᓗᓇᐃᔭᖅᓯᒪᔪᑦ ᓇᐃᓈᖅᓯᒪᔪᑦ ᐹᕙᓐᓛᓐᑯᑦ ᐃᓚᐅᑎᑦᑎᖃᑦᑕᕐᓂᕐᒧᑦ ᐊᒃᑐᐊᔪᑦ ᐅᒥᐊᕐᔪᐊᖃᕐᓇᒧᑦ, ᐊᒻᒪᓗ 
ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᖅ ᑑᒑᓕᖕᓄᓪᓗᐊᑕᖅ ᐃᓚᓕᐅᑎᓯᒪᔪᑦ ᐊᕕᒃᑐᖅᓯᒪᔪᓂ 4 ᐅᓂᒃᑳᒥ ᐊᒻᒪᓗ 
ᐊᕕᒃᑐᖅᓯᒪᔪᓂ 3 ᑕᐃᑲᓂ 2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ, ᑕᐃᒪᐃᓕᖓᕗᖅ. 
ᐱᒻᒪᕆᐅᕗᖅ ᓇᓗᓇᐃᕐᓗᒍ ᐊᒥᓲᓂᖅᓴᑦ ᑐᓴᐅᒪᔾᔪᑎᓂ ᑎᑎᕋᖅᓯᒪᔪᑦ ᑐᓂᔭᐅᔪᓂᒃ, ᐱᓗᐊᖅᑐᒥᒃ ᐱᔭᕆᐊᑐᔪᒃᑯᑦ 
ᐃᓗᓕᖏᑦ ᑕᕝᕙᓂ 2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᕗᑦ 
ᕿᒥᕐᕈᔪᒪᔪᒍᑎᒃ ᐅᖃᐅᓯᒃᓴᖃᕐᕕᐅᔪᓐᓇᖅᖢᓂᓪᓗ. ᒪᕐᕉᒃ ᐆᒃᑑᑎᒃ ᐊᑐᐃᓐᓇᐅᑎᑕᐅᔫᒃ ᐅᕙᓂ ᑐᓴᕆᐊᕐᕕᐅᔪᓐᓇᖅᑐᓄᑦ: 

 

• ᐅᒥᐊᕐᔪᐊᑦ ᑲᑎᙵᓗᑎᒃ ᐃᖏᕐᕋᖃᑦᑕᕐᓂᖏᑦ ᐱᔭᕆᐊᑐᔪᒃᑯᑦ ᑎᑎᖅᑲᑦ (2022−ᒥ ᑑᒑᓖᑦ 
ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐅᐃᒍᖓ 2), ᐅᖃᐅᓯᓕᒃ ᖃᐅᔨᔾᔪᑕᐅᔪᓐᓇᖅᑐᑦ 
ᐋᖅᑭᒃᓯᒪᑦᑎᐊᕐᓂᖏᓐᓂᒃ ᐊᑑᑎᖃᕐᓂᖏᓐᓂᒃ ᐅᒥᐊᕐᔪᐊᑦ ᑲᑎᙵᓗᑎᒃ ᐃᖏᕐᕋᖃᑦᑕᕐᓂᖏᑦ 
ᐅᓄᕈᓐᓃᖅᑎᑦᑎᕚᓪᓕᖁᓪᓗᒋᑦ ᑲᑎᑉᐸᓪᓕᐊᔪᑦ ᓂᐱᓖᑦ, ᑐᓂᔭᐅᓚᐅᖅᑐᑦ ᔫᓂ 15, 2022−ᒥ ᐃᓚᒋᔭᐅᓪᓗᑎᒃ 
ᐹᕙᓐᓛᓐᑯᑦ ᐃᓚᓕᐅᑎᔭᖏᓐᓂᒃ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑎᒻᒧᑦ ᓄᑖᙳᕆᐊᖅᓯᔪᒪᓂᕐᓄᑦ, 
ᐊᒻᒪᓗᑦᑕᐅ ᔫᓂ 20, 2022−ᒥ ᐹᕙᓐᓛᓐᑯᑦ ᑭᖑᓂᐊᓂ ᑭᐅᔾᔪᑎᒥᒃ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓄᑦ ᒪᐃ 
6−ᒥ ᑎᑎᖅᑲᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

• ᑐᒃᓯᕋᖅᑕᐅᔪᑦ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐱᓕᕆᓂᕆᔭᖏᓐᓄᑦ ᓇᓗᓇᐃᖅᓯᔾᔪᑏᑦ, 
ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ ᐊᒻᒪᓗ ᑭᐅᔭᐅᔾᔪᑏᑦ ᐊᑐᖅᑐᑦ ᐹᕙᓐᓛᓐᑯᑦ 2022−ᒥ ᑑᒑᓕᖕᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓄᑦ (2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ, ᐊᕕᒃᑐᖅᓯᒪᔪᑦ 5.2−ᒦᑦᑐᖅ), ᐱᕙᓪᓕᐊᓯᒪᓂᖅᓴᐅᓪᓚᕆᒃᑐᑦ ᖃᐅᔨᓵᓕᓂᕐᒧᑦ ᓇᓗᓇᐃᖅᓯᔾᔪᑦ 
ᐊᑐᖃᑦᑕᖅᑐᖅ, ᑭᓇᑐᐃᓐᓇᕐᒧᑦ ᐊᑐᐃᓐᓇᐅᓯᒪᕗᑦ ᕿᒥᕐᕈᔪᒪᔪᓐᓇᖅᖢᑎᑦ ᐅᖃᐅᓯᒃᓴᖃᕐᕕᐅᔪᓐᓇᖢᑎᒡᓗ ᒫᔾᔨ 
21, 2021−ᒥᓂ ᐃᓚᒋᔭᐅᓪᓗᑎᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒧᑦ ᐃᓱᒪᒃᓴᖅᓯᐅᕈᑕᐅᑲᓐᓂᕆᐊᓕᖕᓄᑦ 
ᑲᔪᓯᓂᐅᔪᑦ ᑎᑎᖅᑲᖏᓐᓂ.  



 ᓄᓘᔮᖕᓂ ᐱᓕᕆᐊᖅ 
2022−ᒥ ᑕᕆᐅᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ ᐅᒥᐊᕐᔪᐊᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᖅ 

ᓄᑖ ᑐᓴᒐᒃᓴᑦ ᑐᓂᔭᐅᓯᒪᔪᑦ ᐊᒻᒪᓗ ᐅᖃᐅᓯᐅᓚᐅᖅᓯᒪᙱᖢᑎᒃ, ᓲᕐᓗ ᐊᐅᓚᑦᑎᓂᕐᒧᑦ ᒪᓕᒐᒃᓴᑦ ᓴᕕᒃᓴᓂᒃ ᐅᓯᔪᓄᑦ 
ᐅᒥᐊᕐᔪᐊᓄᑦ (2022−ᒥ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐅᐃᒍᖓ 3−ᒥ) ᐹᕙᓐᓛᓐᑯᑦ, 
ᑕᐃᒪᙵᓕᒫᖅ, ᑭᐅᔪᓐᓇᖅᐳᑦ ᐊᐱᖅᑯᑎᓂᒃ ᐅᖃᐅᓯᒃᓴᕆᔭᐅᔪᓂᓪᓗ ᐊᔭᐅᖅᑐᐃᕙᒃᖢᑎᒡᓗ ᐱᔪᒪᔪᓂᒃ, ᐱᓗᐊᖅᑐᒥᒃ 
ᑕᕆᐅᑉ ᐊᕙᑎᖓᓄᑦ ᐱᓕᕆᖃᑎᒌᓄᑦ, ᑐᓂᓯᖁᓪᓗᒋᑦ ᐊᑐᕐᓗᑎᒃ ᓈᒻᒪᓛᓂᒃ ᐊᖅᑯᑕᐅᔪᓐᓇᖅᑐᓂᒃ.  

2022-ᒥ ᐊᒃᑐᐃᓗᐊᖅᑕᐃᓕᒪᔾᔪᑏᑦ ᖃᐅᔨᓴᖅᐸᓪᓕᐊᖏᓐᓇᕐᓃᓪᓗ 

2021−ᑐᑦ, ᐹᕙᓐᓛᓐᑯᑦ ᑐᒃᓯᕋᖅᑐᑦ ᓱᓕ ᐊᑐᓕᖅᑎᑕᐅᖁᓪᓗᒋᑦ ᐅᔾᔨᖅᓱᕈᑏᑦ ᐊᒃᑐᐃᓗᐊᔾᔭᐃᒃᑯᑏᑦ ᐃᓕᓴᕆᔭᐅᓪᓗᑎᒃ 
ᐱᒻᒪᕆᐅᓂᖓᓂᒃ ᕿᓚᓗᒃᑭᐊᕆᐊᖃᖃᑦᑕᕐᓂᖏᑦ ᒥᑦᑎᒪᑕᓕᖕᒥᐅᑦ. ᐱᕙᓪᓕᖅᑎᑕᐅᓇᓱᒃᖢᑎᒃ ᐊᒃᑐᐃᓗᐊᔾᔭᐃᒃᑯᑏᑦ 
ᓴᖅᑭᑕᐅᓯᒪᔪᑦ ᐅᓪᓗᒥᒧᑦ, ᐹᕙᓐᓛᓐᑯᑦ ᐊᑐᓕᖅᑎᕆᕙᓪᓕᐊᖏᓐᓇᕐᓂᐊᖅᑐᑦ ᓴᓇᕝᕕᐅᔪᓂ ᐱᐅᓛᓂᒃ ᓱᒃᑲᓕᓂᖏᓐᓄᑦ 
ᑭᒡᓕᐅᔪᓂᒃ ᐅᒥᐊᕐᔪᐊᓄᑦ ᐃᖏᕐᕋᓂᔪᓂᒃ ᖃᐅᔨᓴᕐᕕᐅᓲᒃᑯᑦ (>9 ᓈᑦ ᒪᐃᔪᒧᑦ), ᓯᑯᓂᒃ ᐊᔭᐅᖅᑐᐃᙱᓪᓗᑎᒃ 
ᐅᑕᖅᑭᔭᕆᐊᖃᖅᐳᑦ 3/10−ᖑᓕᖅᐸᑦ ᑐᖔᓂᓘᓐᓃᑦ  ᓯᑯᖃᕐᓂᖓ ᐅᒥᐊᕐᔪᐊᑦ ᐊᖅᑯᑎᒋᕙᒃᑕᓕᒫᖓᒍᑦ, ᐊᒻᒪᓗ 
ᐅᓄᕈᓐᓃᖅᐹᓪᓕᕐᓗᑎᒃ ᑲᑎᓗᒃᑖᕐᓗᒋᑦ ᐅᒥᐊᕐᔪᐊᑦ ᐃᖏᕐᕋᕙᒃᑐᑦ 15%−ᒥ ᓄᑖᖑᔪᑦ ᐅᒥᐊᕐᔪᐊᑦ ᑲᑎᙵᖃᑦᑕᕐᓗᑎᒃ 
ᐃᖏᕐᕋᓗᑎᒃ ᐊᑐᖅᑕᐅᓂᐊᖅᑐᑦ ᑕᒪᓐᓇᓗ ᐊᔾᔨᒋᓗᓂᐅᒃ ᐊᒃᑐᐃᓂᖓ ᐊᑐᕋᔭᖅᐸᑕ ᐅᓄᙱᓐᓂᖅᓴᓂᒃ ᐅᒥᐊᕐᔪᐊᓂᒃ 
ᓴᕕᒃᓴᓂᒃ ᐅᓯᔪᓂᒃ 2022−ᒥ. 

 

 

 

ᐃᓱᒪᓕᐅᕈᑕᐅᔪᖅ ᑭᖑᕙᕆᐊᖅᑕᐅᒃᑲᓐᓂᕐᓂᖓᓄᑦ ᐅᒥᐊᕐᔪᐊᖃᕐᓇᖅ 2022−ᒥ ᐊᑦᑕᕐᓇᓗᐊᙱᑦᑐᖅ ᐊᐅᓚᓂᐅᔪᓄᑦ. 
ᒫᓐᓇᐅᔪᖅ ᐊᐅᔭᖅ ᓯᑯᖃᕐᓂᖓ ᐹᕙᓐᓛᓐᑯᑦ ᐊᖏᖅᑕᐅᓯᔪᖁᑎᖓᒍᑦ ᐅᑭᐊᖅᑕᖅᑐᒥ ᐅᒥᐊᕐᔪᐊᓄᑦ ᐊᖅᑯᑖᓂ 
ᓯᑯᖃᕐᓂᖅᓴᐅᖕᒪᑦ ᐱᓂᖅᓴᐅᓪᓗᓂ ᐊᑐᖅᑕᐅᓚᐅᖅᑐᓂ 2019−ᒥ 2021−ᒧᑦ, ᒪᓕᒃᑕᐅᔭᕆᐊᖃᖅᖢᓂ 
ᐅᒥᐊᕐᔪᐊᖃᓯᒋᐊᙱᓪᓗᓂ ᑭᓯᐊᓂ ᔪᓚᐃ ᓄᙳᐊᓂ ᐋᒡᒌᓯᐅᑉ ᐱᒋᐊᕐᓂᖓᓂᓘᓐᓃ. ᐊᓯᐅᔨᓂᖅ ᑕᓐᓯᓂᒃ ᑕᒪᑐᒪᓂ 
ᐊᕐᕌᒎᔪᒥ ᐱᒋᐊᓪᓚᒃᑎᑕᐅᓇᔭᖅᑐᑦ ᐹᕙᓐᓛᓐᑯᑦ ᐊᑐᓕᖅᑎᑦᑎᓂᖏᑦ ᐊᑭᒃᖠᒋᐊᕈᑎᕐᔪᐊᖑᓇᔭᖅᑐᓂᒃ ᐊᒃᐸᕆᐊᖁᓪᓗᒍ 
ᑮᓇᐅᔭᑎᒍᑦ ᓴᖅᑭᔮᖅᑐᑦ ᐊᐅᓚᓂᖏᑎᒍᑦ  ᓇᓗᓈᕿᓐᓇᖅᑐᒃᑰᖅᑎᓪᓗᑕ ᐊᒃᑐᐊᔪᓄᑦ ᐱᔪᓐᓇᖅᑎᑕᐅᓂᖏᑦ ᐊᒻᒪᓗ ᓴᕕᒃᓴᑦ 
ᐊᑭᑭᒡᓕᒋᐊᖅᐸᓪᓕᐊᑎᓪᓗᒋᑦ.  

ᐹᕙᓐᓛᓐᑯᑦ ᓈᒻᒪᒋᕙᖏᑦ ᖁᐊᖅᓵᓇᕈᓐᓇᕐᓂᖏᑦ ᑭᖑᕙᕆᐊᖅᑕᐅᓂᖓᓄᑦ ᐅᒥᐊᕐᔪᐊᖃᕐᓇᖅ 2022−ᒥᑦ ᓲᖃᐃᒻᒪ 
ᐊᖏᖅᓯᒪᖕᒪᑕ ᓈᓚᒍᒪᓂᕐᒧᑦ ᑲᒪᓇᓱᒃᖢᑎᒃ ᐃᓱᒫᓘᑎᒋᔭᐅᔪᓂᒃ ᓯᕗᓪᓕᐅᔾᔨᔪᒪᓪᓗᑎᒡᓗ ᒥᑦᑎᒪᑕᓕᖕᒥᐅᓂᒃ. 
ᐅᖃᐅᓯᐅᓚᐅᖅᓯᒪᔪᑐᑦ, ᐹᕙᓐᓛᓐᑯᑦ ᐊᑐᓕᖅᑎᑦᑎᓂᖅ ᐊᒃᑐᐃᓗᐊᖅᑕᓕᒪᔾᔪᑎᒃᑲᓐᓂᕐᓂᒃ 2022−ᒥ ᐅᔾᔨᖅᓱᕈᒪᒧᑦ, 
ᖃᐅᔨᓴᖅᐸᓪᓕᐊᖏᓐᓇᕈᑎᓂᑦ ᖃᐅᔨᔭᐅᓯᒪᔪᖃᕋᓗᐊᖅᑎᓪᓗᒍ ᐅᓪᓗᒥᒧᑦ, ᐃᒪᐃᓐᓇᓱᒋᔪᑦ ᑑᒑᓖᑦ ᓇᒧᙵᖃᑦᑕᕐᓂᖏᑦ 
ᑕᓯᐅᔭᕐᒥ ᑕᐃᒪᐃᑉᐸᒃᑲᒥᒃ, ᐱᖃᓯᐅᑎᓪᓗᒋᑦ ᑑᒑᓖᑦ ᐅᑎᖅᑕᖃᑦᑕᕐᓂᖏᑦ ᑕᓯᐅᔭᕐᒥ ᐃᒃᐱᐊᕐᔫᓪᓗ ᐃᒪᖓᓂ, 
ᖃᐅᔨᒪᔭᐅᑦᑎᐊᖅᑐᖅ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᑦ ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑐᓂᓯᒪᔭᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᓇᓗᓇᐃᑦᑎᐊᒃᑲᓐᓂᕐᓗᒍ, ᐹᕙᓐᓛᓐᑯᑦ 2022−ᒥ 
ᐊᒃᑐᐃᓗᐊᖅᑕᐃᓕᒪᔾᔪᑏᑦ ᐊᓯᔾᔩᙱᒃᑲᓗᐊᖅᑎᓪᓗᒋᑦ ᑑᒑᓖᑦ ᐅᓄᕐᓂᖏᓐᓂᒃ ᐹᕙᓐᓛᓐᑯᑦ ᐊᐅᓚᓂᖃᕈᑎᖏᓐᓄᑦ.  

ᐹᕙᓐᓛᓐᑯᑦ ᖁᔭᓕᕗᑦ ᐱᓕᕆᖃᑕᐅᔪᑦ ᐱᕕᖃᖅᑎᑦᑎᓂᖏᓐᓄᑦ ᐱᓕᕆᖃᑎᖃᕋᓱᖕᓂᖏᓐᓂᓪᓗ ᐸᕐᓇᒃᑕᐅᑎᓪᓗᒍ 
2022−ᒥ ᐅᒥᐊᕐᔪᐊᖃᕐᓇᖅ. ᑕᕝᕘᓇ ᐃᑲᔪᕐᓂᒃᑯᑦ, ᐹᕙᓐᓛᓐᑯᑦ ᓴᖅᑭᑎᑦᑎᓯᒪᕗᑦ ᓴᙱᔪᓂᒃ ᑭᐅᔾᔪᑎᓂᒃ 2020−ᒥ 
2021−ᒥᓪᓗ ᑑᒑᓕᖕᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᒃᓴᐅᔪᓂᑦ ᖃᐅᔨᔭᐅᔪᑦ ᐊᑐᓕᖅᑎᑕᐅᖁᓪᓗᒋᑦ 2022−ᒥ 



 ᓄᓘᔮᖕᓂ ᐱᓕᕆᐊᖅ 
2022−ᒥ ᑕᕆᐅᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ ᐅᒥᐊᕐᔪᐊᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᖅ 

ᐅᒥᐊᕐᔪᐊᑦ ᐊᐅᓚᓂᕆᓂᐊᖅᑕᖏᓐᓄᑦ, ᓴᖅᑭᔮᖅᑎᑦᑎᑦᑎᐊᖅᖢᑎᒃ ᐱᓕᕆᖃᑎᖃᑦᑎᐊᕋᓱᖕᓂᕐᒥᒃ, ᐱᓕᕆᐊᖑᑲᐅᑎᒋᓗᑎᒃ 
ᐊᒻᒪᓗ ᖃᓄᑐᐃᓐᓇᖅ ᐊᖏᖃᑎᖃᕈᓐᓇᕐᓂᕐᒥᒃ ᐊᐅᓚᖁᓪᓗᒋᑦ ᓴᐳᔾᔨᓯᒪᓂᒃᑯᑦ, ᐅᔾᔨᖅᓱᑦᑎᐊᕐᓂᒃᑯᑦ ᐊᒻᒪᓗ 
ᐋᖅᑭᒡᕕᖃᐃᓐᓇᖅᑐᒃᑯᑦ. 

 

ᑎᑎᕋᖅᑐᖅ, 

 

 

ᓘ ᑳᒧᒪᓐᔅ 
ᑐᑭᒧᐊᒃᑎᑦᑎᔨᒻᒪᕆᒃ, ᑲᔪᓯᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 

ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ 
 
 

ᐊᔾᔨᖏᓐᓂᒃ ᑎᑎᖅᑲᖅᑖᖅᑐᑦ ᑎᐅᕋ ᐊᐅᑯ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨ 
    ᒋᐅᒻ ᑕᐅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨ 
    ᑯᐊᕆ ᐸᐅᑯ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨ 
    ᔮᔅᓱᐊ ᐋᕆᐊᒃ, ᒥᑦᑎᒪᑕᓕᖕᒥ ᕼᐋᒪᓚᒃᑯᑦ 
    ᐃᓅᑭ ᐃᓄᐊᕋᖅ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ 
    ᑕᐃᕕᑦ ᓖ, ᓄᓇᕗᑦ ᑐᙵᕕᒃᑯᑦ 
    ᑖᒪᔅ ᕼᐊᒍᑦ, ᐃᒪᕐᒥᐅᑕᓕᕆᔨᒃᑯᑦ 
    ᓈᑕᓕ ᐅᒍᕋᐃᑎ, ᓄᓇᕗᒻᒥ ᒐᕙᒪᒃᑯᑦ 
    ᔨᐅᕋᑦ ᐋᑕᓐᕼᐋᕝ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ 
    ᒪᐃᒐᓐ ᓗᐊᑦ−ᕼᐅᐊᐃᔪᓪ, ᐹᕙᓐᓛᓐ     
 

ᐊᑦᑕᑕᖅᑎᓯᒪᔪᖅ:  2022−ᒥ ᑕᕆᐅᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ ᐅᒥᐊᕐᔪᐊᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᖅ 
ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

